
Boðorð kirkjunnar

Kirkjan sem við tilheyrum hjálpar okkur til að lifa samkvæmt vilja Guðs. Þess vegna
gefur hún okkur einnig fáein boðorð. Auðvitað gefur kirkjan okkur margt fleira.
Mundu eftir sakramentunum og hjálpræðisboðskapnum.
Kirkjan gefur okkur fimm boðorð.
Kirkjan samdi þessi boðorð til þess að hjálpa okkur í lífi okkar. Kirkjan getur líka
breytt þessum boðorðum, andstætt boðorðum Guðs.

Fyrsta boðorðið hljóðar svona:
Þú skalt halda lögboðna hátíðisdaga eins og sunnudaga.
Hér er um stórhátíðisdaga að ræða sem halda skal alveg eins og sunnudaga.
Í Þýskalandi eru þetta til að mynda jól, uppstigningardagur og allraheilagramessa.
Annað boðorðið segir okkur hvernig við eigum að halda þessa daga hátíðlega. Það
er eins konar útskýring á þriðja boðorði Guðs.
Annað boðorðið hljóðar svona:
Þú skalt sækja heilaga messu á sunnudögum og lögboðnum hátíðisdögum og
vinna ekki erfiðisvinnu á þeim dögum.
Við munum eftir því að í boðorðum Guðs segir að við eigum að hvílast á
sunnudögum. Þess vegna megum við ekki heldur vinna erfiðisvinnu.
Kirkjan lofar dag hvern fórn Krists. Hún vill líka að við afneitum okkur öðru hverju
um ýmislegt.
Fórn eða afneitun hjálpar okkur til þess að hafa stjórn á löngunum okkar og
líkjast Kristi meir.
Kirkjan skyldar okkur til tvenns konar fórna. Um það fjallar þriðja boðorðið.
Það hljóðar svona:
Þú skalt ekki borða kjöt á kjötföstudögum og þú skalt fasta á föstudögum.

Aðeins eru til tveir föstu- og kjötföstudagar.
Öskudagur og föstudagurinn langi eru föstu- og kjötföstudagar.

Hvað eru kjötföstudagar?



Kjötföstudagar eru þeir dagar kallaðir þegar við borðum ekkert kjöt.

Hvað eru föstuboðsdagar?
Föstuboðsdagar eru þeir dagar þegar við borðum aðeins eina heila máltíð. Í öll
önnur mál borðum við minna en venjulega.



Börn og unglingar verða að vaxa og borða þess vegna mikið. Gamalt fólk og sjúkt
þarf einnig góðan mat. En fólk sem vinnur erfiðisvinnu verður líka að nærast vel.
Þess vegna segir kirkjan:
Allir á aldrinum 21 til 59 ára verða að fasta nema sjúklingar og erfiðisvinnumenn.
Kirkjan vill að við séum og verðum Guðs börn. En samt syndgum við stundum. Við
biðjumst fyrirgefningar á þessum syndum. Stundum bíður fólk með að biðjast
fyrirgefningar. Stundum bíður það jafnvel of lengi. Það er slæmt. Þegar þú hefur
syndgað verður þú að bæta úr því eins fljótt og þú getur. Þess vegnar segir svo í
fjórða boðorði kirkjunnar:
Þú skalt skrifta að minnsta kosti einu sinni á ári.
Þetta er auðvitað ætlað þeim sem hafa drýgt stórar syndir. En þótt þú hafir ekki
gert það er samt skynsamlegt að skrifta reglulega.
Altarissakramentið er einnig mikilvægt. Jesús vill vera okkur næring á lífsleiðinni.
Þess vegna göngum við reglulega til altaris. Sumir ganga sjaldan eða aldrei til
altaris. Það er slæmt. Þess vegna hljóðar fimmta boðorð kirkjunnar svona:
Þú skalt ganga til altaris á páskunum.
Kirkjan ætlast ekki til of mikils af okkur. Raunar fer hún aðeins fram á að við gerum
það sem eðlilegt er.
Boðorð kirkjunnar hjálpa okkur við að lifa kristilegu lífi.

Hvað gefur kirkjan okkur mörg boðorð?
Kirkjan gefur okkur fimm boðorð.
Hvernig hljóðar fyrsta boðorð kirkjunnar?
Þú skalt halda lögboðna hátíðisdaga eins og sunnudaga.
Hvernig hljóðar annað boðorð kirkjunnar?
Þú skalt sækja heilaga messu á sunnudögum og lögboðnum hátíðisdögum og
vinna ekki erfiðisvinnu á þeim dögum.
Hvernig hjálpar afneitun okkur?
Fórn eða afneitun hjálpar okkur til þess að hafa stjórn á löngunum okkar og
líkjast Kristi meir.
Hvernig hljóðar þriðja boðorð kirkjunnar?
Þú skalt ekki borða kjöt á kjötföstudögum og fasta á föstudögum.
Hverjir eru föstu- og kjötföstudagarnir?
Öskudagur og föstudagurinn langi eru föstu- og kjötföstudagar.
Hverjir eru kjötföstudagarnir?
Kjötföstudagar eru þeir dagar kallaðir þegar við borðum ekkert kjöt.
Hvað eru föstuboðsdagar?
Föstuboðsdagar eru þeir dagar þegar við borðum aðeins eina heila máltíð. Í öll
önnur mál borðum við minna en venjulega.



Hverjir eiga að fasta?
Allir á aldrinum 21 til 59 ára verða að fasta nema sjúklingar og erfiðisvinnumenn.
Hvernig hljóðar fjórða boðorð kirkjunnar?
Þú skalt skrifta að minnsta kosti einu sinni á ári.
Hvernig hljóðar fimmta boðorð kirkjunnar?
Þú skalt ganga til altaris á páskunum.
Hvernig hjálpa boðorð kirkjunnar okkur?
Boðorð kirkjunnar hjálpa okkur við að lifa kristilegu lífi.


